TIL FJØLMIÐLARNAR

Ungdómsting 2010

Formansskapur Løgtingsins hevur gjørt av at skipa fyri Ungdómstingi í februar 2010, og løgtingsformaðurin hevur í vikuni boðið næmingum í 8., 9. og 10. flokkunum kring landið at vera við í Ungdómstinginum, sum verður tann 8. og 9. februar 2010. 

Hesar dagarnar seta næmingarnir sjálvir dagsskránna í Løgtinginum, og hetta er ein frálíkur møguleiki hjá næmingunum at skifta orð um evni, sum teir halda vera týdningarmikil. 

Endamálið við Ungdómstinginum er:

· at geva næmingunum størri innlit í fólkaræðið

· at læra næmingarnar at vera ein virknari part av fólkaræðinum

· at vísa næmingunum í praksis, hvussu avgerðarmannagongdir virka í einum fólkaræði

· at geva næmingunum innlit í, hvør leikluturin hjá Løgtinginum er, og hvat arbeiðið hjá Løgtinginum fevnir um

Hetta er triðju ferð, at ungdómsting verður hildið í Føroyum. Á seinasta Ungdómstingi í februar 2008 luttóku 5 skúlar við tilsamans 6 skúlaflokkum.

Tey 32 ungdómstingfólkini viðgjørdu 11 lógaruppskot, sum snúðu seg um m.a. ferðslu, skatt, skúlaviðurskifti og fyribyrging. 
Umframt at viðgera lógaruppskotini fingu ungdómstingfólkini eisini høvi at seta landsstýris-monnunum munnligar fyrispurningar. Tey spurdu m.a. um orkukeldir, súkklubreyt, limaskap í ES, fosturtøku, skúlaviðurskiftur og botnfrádrátt hjá støkum uppihaldarum.
Tilfar frá Ungdómstinginum 2008 og til Ungdómstingið 2010 er at finna á heimasíðu Løgtingsins  - www.logting.fo > ymiskt > ungdómsting

